He Whakarapopototanga

Nga tikanga arahi

| te Hereturikoka 2018, i panuitia e te Minita o te Ture, e Honore Andrew Little ka whakatihia
tetahi ropt whiriwhiri motuhake hei arotake i nga whakahoutanga 2014 ki te ptinaha ture
whanau.

| tonoa matau te ropa whiriwhiri ki te wananga:

e |te whaitake o nga ratonga i waho koti, péra i te Ratonga Whakatau Amuamu a-
Whanau (FDR)

e |te whaitake o nga tukanga Koti Whanau, otira na te tino nui haere o te maha o
nga tono kohukihuki (kore panuitia) e tae atu ana ki te koti

e ite tlranga o nga ngaio, hei tauira, nga rdia, nga roia mo te tamaiti, nga
kaiwhakarato Whakatau Raruraru a-Whanau me nga tohunga hinengaro

e meéna kei te puta i te pinaha whanui nga putanga e pupuri ana i te oranga me te
whai whakaaro nui ki nga tamariki, otira ki nga tamariki Maori.

Hei whakautu i énei patai, i whiriwhirihia e matau te ahei atu, te whakakaupapa, te ngawari
me te tika o te utu o te panaha, tae atu ki te whanuitanga o te kaupapa tamariki, a-
taunakitanga hoki.

| herea kia hui tahi matou ko te hunga huhua e whai panga ki te ratonga ture whanau, tae atu
ki nga kaimahi. | tono te Minita o te Ture kia korero matau ki nga tamariki me nga taiohi, te
Maori me nga iwi o0 Te Moananui-a-Kiwa, ki te hunga haua, tae atu ki nga tangata
matauranga, nga whakahaere hapori, nga ropt whai panga, te umanga ture me te ropu
whakawa.

| arotahi nga tikanga arahi ki nga huringa o te tau 2014 e pa ana ki nga ratonga whakarite i
nga tautohe e pa ana ki te tiaki tamariki, tae atu ki te Koti Whanau, te ratonga FDR, nga
akoranga tiaki tamariki me te tumu korero a te Te Tiaki Tamariki i te Wa o te Wehenga
(PTS).

Kaore i roa ka marama i aua hui, kaore e taea te panga o nga whakahoutanga 2014 te
whiriwhiri motuhake mai i étahi atu wahanga o te ture whanau, péra i te whakarekereke
whanau, te manaaki me te whakamaru, me nga rawa whanaungatanga. Ehara ta matau
mahi i te arotake a-matapono tuatahi i te Kéti Whanau, i nga ratonga ture whanau whanui,
ranei. Engari, kua whiriwhirihia e matau me te tuku tdtohutanga mo nga take katoa e whai
panga tika tonu ki te mahi whaitake o nga ratonga ture whanau e whakarite ana i te manaaki
tamaiti, te pahekoheko, me te tiakitanga.



Nga whakahoutanga 2014

Ko te tikanga o nga whakahoutanga 2014 he whakaneke i te arotahinga, mai i nga tukanga o
roto i te koti, ki nga tukanga o waho i te koti. Ko te whainga ko tétahi pinaha ture whanau
hou tuwhera he:

e urupare ki nga tamariki me te hunga whakaraerae
e whakatenatena i te kawenga takitahi, ina tika ana
e kakama me te whaikiko.

Tukanga

E rua nga huringa hui me te iwi whanui i oti ai. | whakaputaina he tuhinga matapakinga i ia
huringa me nga utauta tuihono mo nga tapaetanga muna, a, me nga hui kanohi ki te kanohi.

| te mea tuatahi, i waenga i te Mahuru me te Whiringa-a-rangi 2018, i rongo matau i nga
wheako o te hunga i whakamahi, i mahi hoki i roto i nga ratonga ture whanau. | te mea
tuarua, i te Huitanguru me te Pouttterangi 2019, i whakamatautauria 6 matau whakaaro mo
nga hurihanga.

| t0 nga hui mai i te raki ki te tonga.
| tautokona matau e tétahi ropd tohutohu matanga ngaio 11 mai i te rangai whanui.

| whakahautia e matau he parongo mai i tétahi kamupene rangahau motuhake, UMR, ki te
korero ki nga tamariki, ki ngd matua o nga whanau Maori, 06 Te Moananui-a-Kiwa hoki, ki nga
matua haua. E watea timatanuitia ana te parongo UMR kei te paetukutuku a Te Tahu o te
Ture.

| tukuna mai e Te Manawa Rangahau Tamariki o Te Whare Wananga o Otakou & ratau
kitenga tuatahi mai i te rangahau matua e whakahaerehia ana e ratau i ténei wa. | arotakehia
anétia e matau étahi atu rangahau a-motu, a-ao hoki, tae atu ki nga arotakenga tomua i nga
ahuatanga o nga whakahoutanga 2014 a Te Tahu o te Ture.

Te Korowai Ture-a Whanau

Ko ta matau titohutanga matua he whakati mai i tétahi ratonga ture whanau tihonohono, ko
Te Korowai Ture a-Whanau, e whakahiato ana i nga wahanga taratahi, motumotu hoki o nga
ratonga ture whanau i roto koti, i waho kati, hoki. E tuku ana Te Korowai i nga ahuatanga
rereké e ahei atu ai nga tangata ki te ratonga ture whanau tika i te wa tika mo ratau.

E tohu ana Te Korowai i te mana o te ratonga ture whanau; he mea whakau kia manaakitia,
kia whakautehia hoki te hunga e kimi atu i tana whakamaru, i tana tautoko, i tona kaha.

Ko te iho o te Te Korowai Ture 8-Whanau ko te tamaiti me te whanau, i te wa tika, he
kaupapa haumaru, e rata ai ki te tangata. Ka aro ki te kanorautanga; ka marama ki te
mamae o te whakarekereke whanau; ka paparonaki te whakahaere, kaore e moumou patea.

Te purongo

Whai muri i te korero whakataki, e wehea ana te ptrongo ki nga wahanga e wha. E korero
ana te Wahanga Tuatahi mo nga take kei roto i nga ratonga ture whanau katoa. Ko ta te
Wahanga Tuarua he whakatenatena i te whakaaetanga tomua, a, e arotahi ana te Wahanga
Tuatoru ki te whakakaha i nga tukanga Whanau Koti. Kei roto i te Wahanga Tuawha ko nga
tatohutanga mo te aroturuki me te whanaketanga.

E rarangi ana énei wahanga e wha i nga mea e hiahiatia ana hei whakamana i Te Korowai
Ture a-Whanau hei whakamaru, hei tautoko, hei whakamana i nga tamariki me 6 ratau
whanau, ahakoa to ratau tuku ihotanga me nga ahuatanga o te wa. He kdrero mo nga mea e
hiahiatia ana mo nga tamariki me 0 ratau whanau kia taea ai te whakarongo ki a ratau, kia

Nga kupu

E whakamahia ana e nga tikanga arahi te kupu "ptnaha". Otira, i roto i ténei plrongo, e
whakamahia ana te korero "Koti Whanau me nga ratonga whai panga" me "nga ratonga ture
whanau". Ko "te ratonga ture whanau" he kupu mé Te Korowai Ture a-Whanau.

| uaua te rapu i nga kupu tika mo te maha o nga tangata, kanorau hoki, e whai tino wahi ana ki
te ao o a tatau tamariki.

Kia oOrite ai te korero i roto i ténei purongo kei te whakamahia e matau te korero "nga matua
me nga whanau". Ehara i te mea kei te aukatia te hunga he rereké te wahanga ki a ratau, ara,
ko nga kaitiaki, kaitaurima, kuia, koroua, whanau me nga hoa.

rongohia, a, kia manaakitia, kia whakautehia.
Te putake mo te whakarereke

Kei ia wahanga o te purongo he whakarapopoto i 8 matau akoranga, i nga tino kitenga, i te
puatake mo te whakarereké me a matau tatohutanga. | roto i ténei whakarapopototanga ka

whakatakotohia e matau te patake mo te whakarereké i roto i ia wahanga me te tuku i nga

tdtohutanga hangai.

Nga raruraru punaha whanui

Ko nga ratonga ture whanau me te hunga e pahekoheko ai ki aua ratonga he tauira iti o te
hapori whanui o Aotearoa. Kei roto i nga ratonga ko nga tamariki me nga taiohi, nga matua
me nga whanau e mamae ana i te ahotea, i te raruraru, i te taupatupatu. Mo te tokomaha, ko
nga tauarai ki te whai i te ture he whakaata i nga tauarai e pa mai ana ki a ratau puta noa i te
rangai ture, a, me Ki ki te iwi whanui tonu o Aotearoa.



He tino motika te whai wahi o nga tamariki ki nga whakatau mo ratau and i raro i te
Kawenata a Te Kotahitanga o Nga Whenua o te Ao mo Nga Motika o te Tamaiti (Kawenata),
a, kaore ano kia kitea te kiko o taua motika i konei.

Hokihoki tonu ai ki te tono i roto i nga ptrongo maha mo te rangai ture me étahi atu kia
whakamanahia te ao Maori i roto i te ture, i nga kaupapahere, i nga tikanga ture maiira and i
nga tau o te 1980, nd mua ra hoki.

Me aro ka tika ki te kanorautanga o te hapori, ki te hunga haua hoki, koia ra te kaupapa i nga
paerewa tika tangata a-ao kua paihere nei a Aotearoa.

Kaore tonu i te mohio whanuitia nga ahuatanga katoa o te whakarekereke whanau me 6na
panga ki nga tamariki, tae atu ki to ratau haumaru.

Kua tino U te takawaretanga, a, he wahanga tona ki te nuinga o étahi atu raruraru i roto i nga
ratonga ture whanau.

| te waihangatanga o nga ture whanau, nga kaupapahere me nga tikanga kaore i tautuhia
tomuatia nga paerewa tika tangata hangai me te whakauru tomua hoki te tukanga
whanaketanga. Kaore hoki e kitea te whai whakaaro ki te Pire Tika Tangata o Aotearoa 1990
me te Ture Tika Tangata 1993.

Nga tiatohutanga

Panonihia te Care of Children Act 2004 me te Family Dispute Resolution Act 2013 kia uru ai te
whai wahi o nga tamariki hei matapono aratohu, he mea whakatauira mai i te wahanga 5(1)(a) hou
o te Ture Oranga Tamariki 1989. Me matua korero nga whakaritenga ki te Kawenata a Te
Kotahitanga o Nga Whenua o te Ao mé Nga Motika o te Tamaiti.

Panonihia te Care of Children Act 2004 kia herea ngé matua me ngéa kaitiaki ki te hui tahi me nga
tamariki mo nga take hira e pa ana ki a ratau and, me te whai whakaaro ki te pakeke a-tau, pakeke
a-whakaaro hoki o te tamaiti.

Whakahautia Te Taha o Te Ture, i te taha o0 nga pikenga hangai me te hunga whai panga hira, kia
whakararangitia mai nga tauira totika o te whai wahitanga o te tamaiti, tae atu ki te Whakatau
Raruraru a-Whanau hei kaupapa matua. Me uru ki te whakararangitanga:

a. te whai whakaaro ki nga matapono hira mo te whai wahitanga o nga tamariki, a, me te
here i nga ngaio ki te hapai i te whai wahitanga o nga tamariki

b. me péhea te aro ki nga whakaaro o nga tamariki i nga ahuatanga o te whakarekereke
whanau



c. te waihanga i tétahi kete tikanga pai rawa i hangaia i te taha o nga tamariki me nga
taiohi.

Panonihia te Care of Children Act 2004 kia paihere mai te Tiriti 0 Waitangi.

Kia rawaka atu ai te tohu i nga kaiwhakawa Maori ki te Koti Whanau, ka tono i te Kaiwhakawa
Matua o te Koti a-Rohe ki te:

a. tohua étahi kaiwhakawa Koti Whenua Maori ki te noho i te Koti Whanau

b. herea nga kaiwhakawa Koti Whanau hou katoa ki te noho ki roto i te Koti Whenua
Maori mo te wiki kotahi tirotiro ai i nga whakawatanga

C. herea nga kaiwhakawa Koti Whanau katoa ki te uru ki tétahi kaupapa tikanga Maori e
whakahaerehia ana e Te Kura Kaiwhakawa.

Whakahautia Te Taht o te Ture, ki te mahi i te taha o nga iwi, o étahi atu Maori, o te Koti me nga
ngaio hangai hoki, ki te whakawhanake, ki te tuku patea, ki te whakatinana i tétahi pou tarawaho
rautaki, hei whakapai ake i nga ratonga ture whanau ma te Maori. Me uru ki taua pou tarawaho
rautaki me te mahere mahi ka whai ake ko te:

a. tohu inga kaitohutohu matanga hei awhina i te Koti Whanau mé nga tikanga Maori
b. tautoko i nga ratonga kaupapa Maori me nga ara a-whanau
c. waihanga i tétahi kaupapa whakamatau e U ana ki nga tikanga Maori ma te Koti

d. tuku itétahi reo Mana kia ahei ai te Koti Whanau ki te whakamahi i te mohiotanga e hangai
ana ki te mana whenua, ki te hapori Maori whanui

e. ata whakauru i te tikanga kia tohua he roia Maori moé te tamaiti Maori

f. ata whakaaro me péhea e tautuhi ai, e tautoko ai Nga Réhita Koti Whanau i nga hononga i
waenganui i te mana whenua me te Koti.

g. Me tika te rahi o te pitea hei tautoko i nga tukanga FDR e hangai ana ki te ahurea.

Panonihia te Care of Children Act 2004 kia:
a. whakaheke i te taumata mo te whiwhi pirongo ahurea

b. whakamana i te roia mo te tamaiti ki te tono kia rongo korero te koti mai i tétahi tangata i
karangahia i raro i te wahanga 136

c. whakamana i te kaiwhakawa, i raro i tana ake matini, ki te karanga i tétahi tangata i raro i
te wahanga 136



Whakahautia Te Taha o te Ture ki te waihanga:

a. itetaha o Te Manatd mo nga Iwi o Te Moananui-a-Kiwa, o Te Tari Matawaka me etahi atu
whakahaere hapori hangai, ngaio hoki, i tétahi rautaki kanorau mé Te Korowai Ture a-
Whanau, a ko tona whainga ko te whakapai ake i nga ratonga ture whanau ki te aro atu ki
nga hiahia kanorau o nga tamariki me nga whanau

b. ingd mohiohio me nga aratohu mo te wahanga 136 ma nga ropa, nga roia me te hapori

c. itétahi pou tarawaho mahi pai ake kia tika ai te tuku patea ki nga ptrongo ahurea.

Whakahautia Te Taht o te Ture ki te rapu me péhea te tautoko i te whai wahitanga o nga tamariki,
a3, kia whakaaetia nga kuia me nga koroua me te whanau whanui i roto i nga whakawatanga o te
Care of Children Act.

Tonoa a Oranga Tamariki ki te whakahangai i te rahinga o nga pitea e watea ana ki nga kuia,
koroua me te whanau whanui i raro i te Care of Children Act 2004 ki te plitea e watea anairaro i te
Oranga Tamariki Act 1989, i nga wa e tautokona ai e Oranga Tamariki nga tamariki e tiakina ana e
aua kuia, koroua me te whanau.

Whakahautia Te Tahd o te Ture, ki te mahi ki te taha o te rangai haua, o te ropi whakawa me étahi
hunga whai panga, ki te waihanga i tétahi rautaki haua hei whakapai ake i te huarahi a te hunga
haua e whakamahi ana i Te Korowai Ture a-Whanau ki te ture.

Whakahautia Te Tahi o te Ture ki te:
a. whakawatea i nga rauemi mohiohio katoa ki te hunga haua

b. whakauru i nga patai e pa ana ki te hauatanga me te tautoko haua e hiahiatia ana ki
nga puka Care of Children Act hei tautuhi i ngé hiahia wahi noho, tautoko hoki ma te
hunga haua

c. utuingad whakangungu whakapiki mohio mo te hauatanga ma nga kaimahi koti e pa
atu ai ki nga kiritaki (me tuku and he tono ki ténei whakangungu, ki tétahi mea orite

ranei ki nga Kaiwhakawa Koti Whanau)

d. whakahaere i étahi atu mahi hei tango i nga tauarai pinahanaha, utu hoki, ki nga
tohutohu ture , me nga matanga ma te hunga haua.

Whakahautia Te Taht o te Ture ki te mahi ki te taha o te New Zealand Law Society, o te rangai
haua hoki, ki te hanga i te aratohu tikanga pai rawa ma te roia o te kiritaki haua, ma te roia mo te



tamaiti haua. Me ahu mai nga aratohu tikanga pai rawa i nga rangahau me te taunakitanga mo nga
mea e whaitake ai ki nga kiritaki haua.

Tonoa te New Zealand Law Society ki te whakauru i te whakamaohiotanga haua ki te kaupapa
akoranga me nga whakaritenga whanaketanga ngaio ma te roia mo te tamaiti.

Whakahautia Te Taht o te Ture ki te mahi ki te taha o te Koti Whanau me te New Zealand Law
Society ki te waihanga i tétahi pinaha e whakamana ai i te roia kua whakangungua ki te mahi ki te
taha o te tamaiti haua kia pai ake ai te taurite o te tamaiti haua ki tétahi ria whai mohiotanga, whai
pukenga hangai.

Panonihia te Care of Children Act 2004 kia taea e nga kaiwhakawa te:

a. tukuingad whakataunga i te wa tika, ména kei te whakahéngia te whakapae whakarereké,
tokino ranei.

b. whaiitétahi aromatawai e aromatawai ana i te morea, i runga i te mohio he akiaki te
morea, a, he matawhawhati.

Panonihia te Care of Children Act 2004 kia uru ai tétahi rarangi arowhai o nga ahuatanga ka
whiriwhiria pea e te Koti Whanau e hangai ana ki te haumaru o te tamaiti, tae atu ki énei:

te ahua, te taumaha, te auau o te whakarekereke

meéna he hitori mo te whakarekereke, te whakatuma whakarekereke ranei, hei tauira,
nga whanonga whakahau, péhi ranei, nga whanonga ranei e whara tonu ai, e whara
tonu ai te tamaiti, tona kaitaurima ranei

te tiponotanga o te pa mai ano o te whakarekereke

te wharanga o te tinana, o te mauri ranei ki te tamaiti ko te whakarekereke te take
ména kei te haumaru te tamaiti i a ia e tiakina ana, e pahekoheko ana ranei i te
tangata whakarekereke;

nga whakaaro o te tamaiti mo te take

nga mahi i whaia e te tangata whakarekereke kia kaua e pa mai ano te
whakarekereke

tetahi whai wahitanga, whakahaere ranei a tétahi hapori, a tétahi atu whakahaere
ranei e pa ana ki te oranga o te tamaiti

tétahi mate hinengaro nui e whai panga ana ki te kaha o tétahi tangata ki te whakau i
te haumaru o te tamaiti, me nga mahi i whaia ai ki te whakarite i ténei ahuatanga
nga raruraru whakapoauau, waipiro ranei e whai panga ana ki te kaha o te tétahi
tangata ki te whaka( i te haumaru o te tamaiti, me nga mahi i whaia ai ki te whakarite
i énei ahuatanga

étahi atu take hangai e ai ki te Koti.




Panonihia Nga Ture Koti Whanau 2002 ki te ata whakahua i nga tuhinga Care of Children Act kia
whakaurua nga mohiohio mo nga hiahia haumaru o nga parurenga-morehu ina haere ana ki te koti.

Panonihia te Care of Children Act 2004 me nga Ture hangai kia taea e te Koti Whanau nga
parongo te tono mo te whakamamae whanau, whakarekereke whanau ranei, mai i nga Pirihimana
me nga kaiwhakarato e tautiaki ai i nga toronga.

Whakahautia Te Taha o te Ture, ki te mahi i te taha o te hunga whai panga hira, waihanga ai i
tétahi utauta aromatawai morea hei whakamahinga ma nga tamariki, nga parurenga-morehu me
nga nanakia whakarekereke.

WhakahautiaTe Tahu o te Ture ki te mahi ki te taha o nga kaiwhakawa me nga ropl ngaio ture
whanau kia tika ai te whakangungu, ma reira e marama ai ki te whakarekereke whanau.

Kia Panonihia te Family Violence Act 2018 (koinei te ingoa mai i te 1 o Hongongoi 2019) kia taea e
nga tamariki kei raro i ngd whakawatanga o te Care of Children Act te uru atu ki nga kaupapa
haumaru e watea anairaro i te Ture.

Te whakatenatena i te whakaaetanga tomua

E tino marama ana te taunakitanga mo te painga o te tamaiti me te taiohi. me ata whakarite i
te manaakitanga o te tamaiti, i étahi atu whakatau mona i runga i te wairua aid, no reira me
karo i te haere ki te koti me tona wairua tukituki.

I nga whakahoutanga 2014 ka kaha ake te wehenga i waenganui i nga ratonga, i nga ngaio
ro koti, me nga ratonga, ngaio waho kati . | whakakorehia nga tumu korero a te Koti Whanau;
i whakatthia he ratonga hou, te Whakatau Amuamu a-Whanau (FDR), &, i whakamanahia i
mua i te tuku tono panui ki te Koti Whanau; i whakawhanuitia, i whakamanahia hoki te Tiaki
Tamariki i te Wa o te Wehenga (PTS); &, i whakawhaitihia te ahei atu ki nga tohutohu ture
me te whai roia.

Ahakoa aua whakahoutanga ki te ture, kaore i whakahaerehia he whakatairanga timatanui
hei whakamaohio i ngé whanau me te iwi whanui mo aua huringa.

Mena ko te hiahia he whakatenatena, he tautoko i nga matua me nga whanau ki te whakatau
i nga whakaritenga mo a ratau tamariki i runga i te wairua aid, me te utu iti nao, me ahei nga
matua me whai nga whanau i nga ratonga tika i te wa tika, ma te ahua tika.

He mea hira tonu te whai i nga mohiohio kounga, e watea ana ki te tokomaha, kia tukuna i
roto i nga reo me te ahurea o nga hapori maha.

Me watea nga pou hauora hinengaro ki nga matua ki étahi atu whanau ranei kia taea ai te
aro ki nga painga rawa o a ratau tamariki.

E hiahiatia ana nga ratonga e whakaata ana, e urupare ana ki te kanorau o nga matua me
nga whanau o Aotearoa.

Me utu katoa i te tumu korero, i nga kaupapa PTS, i nga ratonga FDR, engari he mea kore
utu ma te kaiwhakamabhi kia tomua ai te whakaaetanga.

E hiahiatia ana te urunga orite ki te ture, no reira me whiwhi i ngad matua me nga whanau he
tohutohu ture i te timatanga o te wehenga, a, me whai wahi te hunga maraurau ki tétahi
putea hei utu i te roia i mua i te ra whakawanga.

He iti noa nga raraunga hei whakaatu ména i taea e nga whanau atu ano 6 ratau raruraru te
whakatau i waho o te koti mai i te tau 2014, ména ranei i taea te oranga o nga tamariki te
whakad.

Nga tatohutanga

Whakahautia Te Taha o te Ture ki te:

a. hanga i te rautaki mohiohio hei waihanga i nga rauemi paparonaki, orite hoki, i roto
i nga takotoranga maha, tae atu ki:

o Teétahi paetukutuku motuhake mo nga tautohe wehenga me te tiaki tamariki;

e Tetahi wahanga tamariki o te paetukutuku e whai ana i nga rauemi
pahekoheko, parekareka e hangai ana ki nga taipakeke rereké, he mea
hanga i te taha o nga tamariki;

e Nga mohiohio e whakamarama ana i te tiranga o nga ngaio Ratonga Ture
Whanau rereké;

e Nga mohiohio ma nga kuia, koroua me nga whanau e tono ana i te taurima,
tiaki tamariki;

e Nga mohiohio mo nga take tiaki tamariki ma nga parurenga whakarekereke
whanau;

e Tétahi arotake o te waea awhina 0800 2 AGREE;

e Nga mohiohio i roto i nga reo i tua atu i te Ingarihi, tae atu ki te reo Maori, me
nga rauemi e hangai ana ki nga ahurea katoa;

e Nga mohiohio e watea ana ki te hunga haua me te hunga kdare ki te panui;

e Nga mohiohio md ngéd awhina me nga tautoko i waho atu o te pinaha putea
a te Kawanatanga;

e Nga mohiohio mo te mahi a téna ngaio, a téna ngaio i roto i Te Korowai Ture
a-Whanau.

b. hangaite whakatairanga timatanui ukiuki hei whakatenatena i nga matua kia
wawe tonu te whakatau raruraru me te tuku i nga mohiohio mo nga ratonga ture
whanau e watea ana, a, me péhea te toro atu.



c. te whakatikatika i te pukamahi mahere tiaki tamariki kia taea ai te whakamahi a-
matihiko.

d. mahi ki te taha o te ropt whakawa, o te New Zealand Law Society o nga mangai o
nga tangata ko ratau and to ratau waha korero, ki te waihanga i tétahi pukamabhi (a-
matihiko, a-pepa hoki) ma aua tangata taunaki-whaiaro kia marama ai ki a ratou
ténei mea Te Korowai Ture a-Whanau.

Panonihia te Care of Children Act 2004 kia whakawateahia mai kia toru nga haora pou haoura
hinengaro e utua ana e te kawanatanga ki te matua, kaitiaki ranei i te wahanga tomua o tétahi
tautohe tiaki tamariki kia whakatauhia 0 ratau ake kare a-roto, a, kia aro atu ki te rapu
whakaaetanga.

Panonihia te Care of Children Act 2004 kia:

a. Taea ai te tono ki te Koti Whanau mo tétahi whakatau tiaki tamariki, kaitiaki ranei me te
kore tae atu ki te PTS.

b. Taea ai e te Koti te whakahau tétahi kaitono ki te PTS ména kaore and kia whakaotihia
engari ia ména he take totika kia kaua.

Whakahautia Te Taha o te Ture ki te waihanga i tétahi pinaha whakarite PTS tuihono (hei
wahanga o te tomakanga FDR e ai ki te tGtohutanga XX).

Whakahautia Te Taha o te Ture ki te waihanga i tétahi putanga tuihono o te PTS.

Whakahautia Te Tahd o te Ture ki te:

a. whakakaha i nga whakaritenga kirimana (me te tuku i te tautoko me te patea totika) mo
nga kaiwhakarato PTS ki te tuku i te kaitakawaenga tika no te ahurea hangai

b. whiriwhiri and i te tukanga tiki rawa me te whakatenatena i nga ropu kaupapa Maori
me étahi atu whakahaere ahurea ki te whai kirimana hei whakarato i te PTS.

Whakahautia Te Tahid o te Ture ki te arotake i te PTS i ia toru tau.

Panonihia te Care of Children Act 2004 kia:

a. tuku i tétahi kaitono ki te tono ki te Koti Whanau mo tétahi whakatau tiaki tamariki,
kaitiaki ranei me te kore tae atu ki te PTS

b. whakahau i tetahi kaitono ki te tuku taunakitanga mo nga whakamatauhanga taturu ki
te rapu whakaaetanga i mua i te tono ki te koti

c. whakahau te Koti Whanau ki te whakahau i tétahi kaitono ki te FDR ména kaore and
kia whakamatauhia, engari ia he take whaikiko kia kaua (whakahé a-taunakitanga)

d. tukuite Koti Whanau ki te tono ki te FDR i nga wa e tika ana

e. hanga tukanga ma te Koti hei whakahau i tétahi kaitono ki te FDR, hei whakatau i
tétahi wataka whiwhi pdrongo ai mo te putanga

f.  tuku i te roia mo te tamaiti kia haere atu ki tétahi FDR i whakahautia ai e te koti

Utua te katoa o te FDR ma nga kaiwhakauru katoa kia nui ake te whakamahia.

Panonihia nga whakaritenga FDR kia whakaaetia ai nga tauira whakatau raruraru rereke.

Whakahautia Te Taha o te Ture, i te taha o nga iwi, hapi me nga whakahaere Maori, ki te
whakarite huarahi e whakaratohia ai nga ratonga FDR kaupapa Maori ma te Maori, e te Maori, ki
te Maori.

Whakahautia Te Taha o te Ture, i te taha o Nga Whakahaere Whakatau Raruraru i Whakaaetia
(ADRO), o nga kaiwhakarato o nga kaituku ratonga hoki, ki te:

a. whai kawenga mo tétahi rautaki mohiohio matawhanui me tétahi whakatairanga
timatanui hei hapai, hei tautoko i te FDR

b. whakapai ake i te huarahi ki te FDR ma nga hononga kaha ake me nga mahi tahi i
waenga i nga kaiwhakarato FDR me te Koti Whanau ma te Kairuruku Ture Whanau

c. whakapai i nga ara ki te whakangungu FDR ma nga tohunga mai i nga ao ahurea,
reo kanorau hoki

d. whakatd i te tomokanga tuihono kia mama ai, kia orite ai te huarahi ki te FDR

Whakahautia Te Taht o te Ture ki te whakahaere arotake a te paunga o nga tau e rua, 3, kia
aromatawaitiai ia toru tau whai muri mai.

Whakahautia Te Tah o te Ture ki te:

a. Whakarereké i te kaupapa o Te Ratonga Tohutohu Ture Whanau (FLAS) hei
takahuri i te tukanga wahanga-rua ki tétahi patea kotahi atu ki te ono haora hei kapi
i nga awhina ture i mua i te whakawatanga, i éra o te FDR hoki.

b. Whakapa atu ki te Legal Services Commissioner kia taea ai tétahi hononga
roia/kiritaki pdmau mo te hunga e whiwhi ana te pitea FLAS, te awhina ture hoki.

c. Whakamana i nga rdia whanau awhina ture katoa hei kaiwhakarato FLAS

Panonihia te Care of Children Act 2004 kia herea nga roia ki te whakahaere i te whakataunga
tika o nga tautohe e ai ki te ture, kia tere tonu, kia utu te iti, a, i runga i te wairua tika kia kore ai e
mamae nga tamariki me ngad whanau.

Whakahautia te Taht o te Ture ki te:

a. tuitui taura here i waenga i nga whakahaere hapori me te Koti Whanau hei
whakatitina i tétahi aronga komitimiti ake ki te tuku ratonga i roto i nga hapori.

b. mahi ki te taha o Whanau Ora. o nga whakahaere hapori hoki, ki te waihanga i
tétahi tauira kaimahi hapori ma nga whanau e whakauru nei ki Te Korowai Ture a-
Whanau.

Te whakakaha i te Koti Whanau

Ko te koronga o nga huringa ki nga tukanga me nga hatepe i roto i te Koti Whanau i te tau
2014, he whakapaparonaki i ngé whakawatanga, he whakaiti i nga takaroa,he kokiri
whakamua i nga kéehi.

| roto i nga huringa ko:
e te whakawatea i nga rdia mai i nga wahanga tomua o nga kéhi ehara i te kdhukihuki

e nga whakaritenga hou e tohu ai i te roia mo te tamaiti me te whakamana i taua roia
hei kaitaunaki i te oranga pai o te tamaiti, hei mangai mo ona whakaaro

e te ahua o te aromatawai i te haumaru o te tamaiti

e nga huringa ki nga ara kehi me nga hui whakataunga
e te whakawhaiti i nga paearu mo nga purongo hinengaro
e te whakauru i nga whakatau utu tapiri.

Ko ta te Koti Whanau he whai mana nui, mana matatini, otira mo te taha e pa ana ki te tiaki
tamariki, ehara i te whakatau mé mua mo naianei anake engari moé muri ake nei hoki.

He maha nga maharahara me nga mamae mo te mahi a te Koti Whanau i puta mai ai i nga
tapaetanga; na aua maharahara i whakaturia ai he ropU hapori e whakahé ai i nga whakatau
a te Koti Whanau i mua i te iwi whanui.

He iti noa nga raraunga hei whakaatu ména kua heke nga tono ki te Koti Whanau, kua tere
ake ranei te whakataunga o aua tono hei hua o nga huringa o0 2014. Heoi, e marama ana
nga raraunga, mo te pikitanga tino nui o nga tono kore panui mai i te tau 2014: mai i te 30%
ki te 70% o nga tono katoa.

He take tino nui nga takaroa mo te whakararu i te pono ki te Kéti, na reira e kino ake ai nga
taupatupatu i waenga i te matua me te whanau. E ai ki te ture, kaore i te tika te whakaritenga
wataka a Te Koti Whanau. He panga nui 6 nga mahi tari a nga kaiwhakawa ki te wateatanga
o te kaiwhakawa.

Kua piki hoki te rahinga o nga kaitaunaki-whaiaro, a, e nui ake ai te wa ki te koti. He iti noa
nga mohiohio whaikiko hei awhina i te kaitaunaki-whaiaro kia marama ai ia ki te tukanga, ka
mutu ko nga mea kei reira indianei he uaua ki te kimi, a, he rereké i téna rohe, i t€na rohe.

| te maha o te wa kei te uru nga whanau ki te Koti Whanau mé nga take maha. He maha pea
nga tono ki te Koti, tae atu ki te tiaki tamariki me te kaitiakitanga, te whakarekereke whanau,
te manaaki me te whakamaru, nga rawa a-whanaungatanga, nga tautoko hoa, tautoko
tamaiti hoki. E wherawherahia ana énei tono e nga kaiwhakawa rerekég, 3, i te nuinga o te wa
kaore nga korero katoa o te kéhi e tae atu ki a ia.

Ma te whakarite kia kotahi anake te kaiwhakawa hei whakahaere i tetahi kehi ka whakad i te
oritetanga, ko te tikanga ka pai ake te whakatau.

Waihoki, i whakatakotohia te whakaaro ma te whai i te kaiwhakawa kotahi hei whakahaere i
te Koti Whanau, nga take taihara hoki e pa ana ki tétahi whanau, ko te tikanga ka hua ake ko
nga putanga pai ake mo te tamaiti.

Nga tatohutanga

Panonihia te Family Court Act 1980 kia t0 ai tétahi tdranga Kairuruku Ture Whanau (me nga
tautoko a-tari totika) ko ana mahi he:

e tuku i ngd mohiohio me nga tohutohu mo te tukanga, mo ngad mahi whai ake, mo
nga kowhiringa, otira me tuku a-matihiko hoki, hei tauira, webchat

e whakatenatena i nga tangata ki te whakamabhi i nga ratonga péra i te pou
hauora hinengaro, PTS, FDR, i étahi atu ratonga hapori.

e whakaarotau i nga tono panui katoa ki te Koti Whanau.

e whakatl, he whakamahi i nga hono ki te hapori ture whanau.

Panonihia te Family Court Act 1980 ki te whakatu i te tinga Kairéhita Matua o te Koti Whanau
me nga wahanga kei raro i taua mana.

Whakahautia Te Taha o te Ture ki te hanga i tetahi mahere marama, ki te whakarite i te
whakangungu totika mo taua mahere kia taea ai e nga kairéhita katoa te whakatutuki i a ratou
mabhi.

Whakahautia Te Taha o te Ture, i te taha o te Kaiwhakawa Matua o te Koti Whanau, ki te
whakarite wawe tonu i nga mahi hei tautuhi, hei whakawhiti hoki i nga wahanga totika o te
kawenga whakawa ki nga kairéhita koti kia rahi ake ai te wa kaiwhakawa.

Tonoa te Kaiwhakawa Matua o te Koti a-Rohe ki te:

a. whakapiki i te tokomaha o nga kaiwhakawa Koti Whanau hei whakaheke i nga
takaroatanga

b. taunakiite kanorau ahurea nui ake i roto i kahui kaiwhakawa.

Panonihia te Care of Children Act 2004 ma te whakakore i te wahanga 7A, kia ahei ai te
tangata ki te whai roia i nga wahanga katoa o nga whakahaerenga.

Panonihia te Legal Services Act 2011 ma te whakakore i te wahanga 7(3A) me te tuku i nga
awhina ture mo nga tono Care of Children Act 2004.

Panonihia te Family Court Act 1980 kia:

a. uru mai nga whakaritenga tohu i te rdia mo te tamaiti, ko te whakaritenga i roto i te
wahanga 159 o te Oranga Tamariki Act 1989

14



b. whakatihia ai he roia mahi mo te tamaiti ko tana mahi he whakamarama i nga
whakawatanga ki ana kiritaki e ai ki te wahanga 10(2) o te Oranga Tamariki Act
1989.

Tonoa te New Zealand Law Society ki te whakakaha i te whanaketanga ngaio, i nga
whakaritenga whakahaerenga mo te roia mo te tamaiti, hoki.

Tonoa te Kaiwhakawa Matua o te Koti Whanau ki te whakatika i 'Nga Korero Tikanga o Te kati
Whanau — Roia mo te Tamaiti: Te Tipako, Tohu me Etahi Atu Take' hei:

a. mea whakakaha i nga whakaritenga mo te whakaae i te roia mo te tamaiti.

b. mea whakarite kia uru ki te ropd whiriwhiri i te rdia mo te tamaiti ko:
a. tetahi pikenga whanaketanga tamaiti,

b. tétahi kaumatua, kuia, tétahi mangai hapori whai mana ranei mai i te rohe, i
tohua ai e te Kaiwhakawa Koti Whanau Whakahaere paetata whai muri i te
korerorero tahi me te Heamana o te Ropa Tohutohu Kaupapa Maori o te
Kaiwhakawa Matua o te Koti a-Rohe.

c. te whakarite, ina taea, ka tohua tétahi roia Maori hei roia mo te tamaiti Maori

d. ma te Kairuruku Ture Whanau te kawenga mo te arotake i nga rarangi rdia mo te
tamaiti, a, ma te peka paetata o te New Zealand Law Society e panui nga arotake.

Whakahautia Te Tahd o te Ture ki te arotake i nga utu ma nga rdia mo te tamaiti.

Whakahautia Te Ropl Matai Hinengaro o Aotearoa, me te Pae Ta Pae Ora ki te whakapai ake i
te rapu me te pupuri i nga kaituhi pdrongo matanga, otira no nga hapori kanorau. Me uru ki
ténei ko tétahi ara i whakaaetia kia ahei ai nga kaimatai hinengaro ki te whai haere i nga
kaimabhi.

Panonihia te wahanga 133 o te Care of Children Act 2004 kia whakakotahitia ai te korero
'plrongo arotakenga' me te 'whakatau tuarua' ki te korero kotahi — 'ptrongo arotakenga'.

M0 te taha ki te tukutanga o nga tuhinga a nga kaituhi ptrongo hinengaro kia uiuitia:

a. Tonoa te Kaiwhakawa Matua o te Koti Whanau ki te arotake i nga korero tikanga
whakawa, me te korero tahi ki nga kaituhi parongo hinengaro me te New Zealand

Law Society, kia whakauruhia ai nga here paerewa mo te tuku i nga korero me nga
rauemi Ki tétahi kaimatai hinengaro e awhina ana ki te whakariterite mo te uiui.

b. WhakahautiaTe Tahu o te Ture ki te utu i nga kaituhi pdrongo ina hiahiatia ana kia
hunaia nga korero.

Panonihia te wahanga 46G o te Care of Children Act 2004 kia:

a. taea e nga kaiwhakawa te whakahau kia rua nga haerenga ki te pou hauora
hinengaro.

b. taea e nga tamariki te haere ki te pou hauora hinengaro i te taha tétahi o nga
matua/kaitono, i t6 raua taha ranei.

c. herea te Koti Whanau, ina whakahau ana i te haerenga ki te pou hauora hinengaro
wahanga 46G, ki te whakamarama i te kaupapa, ki te whakahau i tétahi pdrongo
mai i te pou hauora hinengaro hei whakamaohio atu ki te Koti i te anga whakamua.

Panuitia nga whakaritenga hei whakataupoki kia10 nga wa mo te pou hauora hinengaro
wahanga 46G.

Whakahautia Te Taht o te Ture kia wawe te whakahaere i nga hui i te taha o te Koti Whanau, o
nga pou, o nga ropd ngaio, o nga pikenga whanaketanga tamariki, o nga ratonga toko i te ora, o
nga tamariki / taiohi ki te whakarite:

a. inga aratohu tikanga pai rawa mo te haerenga o te tamaiti ki te pou hauora
hinengaro, he mea utua

b. ingad whakataunga hira e pa ana ki te whakaaetanga o te matua, o te tamaiti
c. ite whanuitanga, i te kaupapa

d. inga menemana ki te Care of Children Act 2004 e hiahiatia ana.

Panonihia te Family Court Rules 2002 kia:

a. tautuhia ai te kaiwhakawa tuarua hei kaiwhakawa tuarua mé nga kéhi uaua kia kore ai
e ngaro te anga whakamua ména ka mauiui, kei te hararei ranei te kaiwhakawa

b. whakaritea e te(nga) kaiwhakawa i tautapatia, nga tono katoa, otira nga tono kore
panui, nga tono ranei mo tétahi whakamana hei tango a, kaua ma te e-Duty

c. noho ai te whakahaere i tétahi konae kéhi uaua ki raro i te Kairéhita Matua Koti
Whanau, ma reira e 0 ai ki nga whakahau whakawa katoa.

d. Ka whakatauhia pea he uaua tétahi kéhi ména:

e Kkeireira nga whakapae whakarekereke, tikinotanga taumaha hoki, he mérea
ranei ki te whakarekereke, tikinotanga ranei

e he take ture rereké, uaua ranei, he kaupapa ahurea, hangarau, taunakitanga,
ranei.

Tonoa te Kaiwhakawa Matua o te Koti a-Rohe, te Kaiwhakawa Matua o te Koti Whanau me Te
Tahu o te Ture ki te whanake i tétahi ara komitimiti ki te whakahaere, ki te whakaraupapa i te
wataka. Ma reira e taea ai te whakarite te kaiwhakawa kotahi moé nga take Koti Whanau katoa,
mo nga take taihara o te whanau hoki.

Whakahautia te Tahd o te Ture ki te:

a. konhi, ki te tatari i nga raraunga hangai e pa ana ki nga kéhi uaua hei whakapai ake
i nga tikanga me nga hatepe i aua kehi.

b. whakahaere tataritanga i te paunga o te tau kotahi, mo te whanuitanga me te
whaikiko o nga tukutanga ki te pou hauora hinengaro 46G i nga kéhi uaua, ka
tatohu i nga huringa

c. whakahaerehia nga rangahau hei tautuhi i te ahua me te whanuitanga o nga kéhi
uaua i roto i te Koti Whanau, nga urupare tika ki aua kéhi me nga whanaketanga
ngaio motuhake mo nga rdia, kaiwhakawa me &tahi atu ngaio kei roto i énei kéhi.

Panonihia te Family Court Rules 2002 kia:

a. tukuna nga ara kéhi e rua (paerewa me te kore panui) me nga momo e toru o nga hui
whakataunga (whakawa, whakataunga, hui i mua i te whakawatanga).

b. ina hiahiatia ana, ina totika hoki, kia whakatenatenahia nga hui ataata, waea hoki hei
ara pai ake i te whakature kia tae a-tinana ki te koti.

Panonihia te Family Court Rules 2002 kia:
a. marama katoa ko te Ture 34 he mea hangai ki nga whakawatanga i raro i te Care of
Children Act 2004 kia taea ai tétahi tono ki te tango i tétahi whakatau kore panui.

b. whakatauhia te roa o te wa e kore e taea te hipa e te Koti hei whakarite
whakawatanga/hui mena, kua whakahautia, kua tukuna hoki te ratonga.

c. herea nga kaitono whai mangai me nga kaitaunaki-whaiaro ki te whakautu i nga patai
tauwhaiti e whai ake ina e tono ana i te whakataunga kore panui ki te Kéti Whanau:

e He aha te take mo te whakatau kore panui ki téra atu kaitono?

e Kei te mohio te kaiurupare, tana roia ranei ki te koronga o te tapae?

e Ka pa he uauatanga, morearea, whakatoihara ranei ki te kaiurupare / tétahi
tamaiti / he ropd ké ranei ména ka tukuna te whakatau?

e He aha ngd momo tikinotanga, wharanga ranei ka puta ména kaore e tukuna te
whakatau?

e He aha te take me kohukihuki te whakatauHe aha te hé o tetahi tono tuku panui
me tétahi tono ki te whakaiti i te wa (me maohio and ki te whakaitia te wa ka poto
iho te wa mo te urupare ki te 24 haora, poto iho ranei, kei a te kaiwhakawa te
tikanga)?

Panonihia te wahanga 135A o te Care of Children Act 2004, kia whakakapia ai e tétahi
whakaritenga kia taea e te kaiwhakawa te whakahau ma tétahi kaitono e utu tétahi wahanga o te
utu o te roia mo te tamaiti, i te roia e awhina ana i te Koti, i nga kaituhi pdrongo matanga hoki,
mehemea he ahuatanga whakaroaroa mo te koretake noa iho kei te haere.

Te aroturuki me te whanaketanga

He ahua orite te panga o nga whakatau whakahaerenga, ki te panga o nga whakahoutanga
ture 2014. Na te iti rawa o te pltea i roto i te tekau tau i pénei rawa ai te takaroa. Na nga
pehitanga putea ka puta ko nga whakatau e hapai ké ana i nga hiahia o te ptnaha, kaua ki te
urupare ki nga hiahia o nga tamariki, nga matua me ngéd whanau. | whanui te whakahé i nga
puka o te Care of Children Act.

Me whai i tétahi ara hou kia whai tikanga Te Korowai a-Ture Whanau ki te ao Maori, kia
hangai atu ki te kanorau matawaka, ki te iwi whanui hoki o Aotearoa.

Nga titohutanga

Tohatohatia nga patea rawaka hou kia taea e Te Tahu o te Ture te whakakaha te puhara
hangarau e tautoko ana i nga whakahaere kéhi i roto i te Koti Whanau, hei takawaenga i te
kohinga raraunga pakari moé te aroturuki me te whanaketanga.

Whakahautia Te Taht o te Ture ki te arotake, ki te tuhi and hoki i te Family Courts Rules 2002 i
runga i te korerorero tahi ki te Kaiwhakawa Matua o te Koti Whanau me te New Zealand Law
Society.

Whakahautia Te Taht o te Ture kia wawe tonu te whakauru mai i nga puka Care of Children
Act hou me te arotake i te paunga o nga marama 12.

Whakahautia Te Taha o te Ture ki te waihanga i tétahi rautaki aroturuki me te whanaketanga
mo Te Korowai Ture 8-Whanau. Me uru ki te rautaki ko tétahi mahere kohinga raraunga
matawhanui, me ata arotahi ki te whakapai ake i te kohinga o nga raraunga mo te ira tangata,
mo nga matawaka, mo te reo, mo te ahurea me te whakahaere i nga kéhi uaua. Me uru ano ki te
rautaki tétahi arotakenga hei whakarite, i te taha o étahi atu mea, ka:

a. arotakehiate PTS iia toru tau

b. arotakehia te FDR whai muri i te rua tau i te timatanga, &, ka aromatawaia i ia toru
tau whai muri mai

c. arotakehia nga huringa ki te pou hauora hinengaro wahanga 46G whai muri i te rua
tau

d. arotakehia nga puka Care of Children Act whai muri i te 12 marama muri mai o te
whakaurunga mai.

Whakatdhia he ropt tohutohu o nga tamariki hei tuku i nga tohutohu me nga tirohanga ki nga
wheako o nga tamariki moé nga take tiaki tamariki i roto i Te Korowai Ture a-Whanau hei whangai
i nga kaupapahere me nga tikanga.

Whakatiuhia he ropu tohutohu i te minita hei tuku tohutohu, tuku tatohutanga hoki mo te
whakatinanatanga o nga huringa e ara ake ana i ténei pirongo, me étahi atu take i ata
whakahuatia e te Minita o te Ture.

Nga whakaaro whakamutunga

Ko ta Te Korowai Ture a-Whanau he:
e hapai ake i te oranga o nga tamariki me nga taiohi
¢ whakapai ake i te huarahi ki te ture mé nga tamariki, nga matua, nga whanau

¢ whakakaha i te whakaute me te whakatinana i nga motika tika mé nga hunga e uru
ana ki nga ratonga ture whanau.

Me noho Te Korowai Ture a-Whanau hei tauira mo te rangai ture whanui, ko te kaupapa ko
nga tamariki, te ahua o te whakamana i te ao Maori, te ahua o te pahekoheko ki te
kanorautanga, te aronga ki nga take haua, me te aronga ki nga take whakarekereke whanau.

Mena ka whakatinanahia te katoa, ka whakaitia e nga tGtohutanga i roto i t€nei plrongo nga
takaroa whakakino e pa noa ana i roto i nga ratonga onaianei, ka tautokona te Koti Whanau
ki te whakatutuki i ana herenga a-ture, a, ko te mea nui rawa ka whai whakatau i roto i tétahi
wa tika.

He mea nui rawa te aroturuki me te whanaketanga kia whaitake ai nga mahi a Te Korowai
Ture a-Whanau. He mea taketake mo te waihanga i tétahi ratonga ture whanau mahi tahi,
whai oranga; 3, kia kaua e pa mai nga mutunga me nga putanga kore hiahiatia.

E hiahiatia ana nga pikitanga iti o nga pitea hei whakatinana i nga titohutanga i roto i ténei
parongo. Ko te aweretanga kotahi ko te utu o te whakahou ané i nga hangarau.

Mo te whakawhiti mai i tétahi piinaha ture whanau wahanga taratahi ki Te Korowai Ture a-
Whanau me whai i nga kaiarahi pimau i te taumata torangapd, i roto i te ropt whakawa, i te
umanga ture, i étahi atu ratonga ture whanau, i Te Taha o te Ture hoki.

E ahukahuka ana matau he ahua whanui tonu te whakaae tahi mo nga tatohutanga i roto i
ténei purongo. Ko taua whakaae tahi te tino kaupapa hei whakat i nga huringa e tino
hiahiatia ana i ténei wa tonu, ma reira e whakahokia ai te manawa whakahi me te angitd ki
nga ratonga ture whanau, ki nga ratonga e manaaki ai, e whakaute ai te tamaiti, ka
whakarongohia, ka tautokona hoki kia taea nga whakatau pai mo ratau ano.

